
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:কুরু পাণ্ডব - রবীন্দ্রনাথ ঠাকুর.pdf/১৭

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
কুরু পাণ্ডব



 প্রথমে কুমারগণ নানাবিধ অস্ত্র নিক্ষেপপূর্ব্বক স্ব স্ব হস্তুলাঘব দেখাইতে লাগিলেন। চতুর্দ্দিকে ক্ষিপ্যমাণ অস্ত্র সকল দেখিয়া অনেকে ভয়ে মস্তক অবনত করিয়া ফেলি। অর্জ্জুনের অদ্ভুত ক্ষমতা সকলেরই দৃষ্টি আকর্ষণ করিতে লাগিল।

 পরে কুমারগণ বেগবান্ তুরঙ্গমে আরোহণপূর্ব্বক কখনও স্বনামাঙ্কিত বাণদ্বারা লক্ষ্যভেদ করিয়া, কখনও বা কার্ম্মুক দ্বারা অস্থির লক্ষ্য পাত করিয়া বিশেষ প্রশংসা করিলেন।

 তৎপরে তাঁহারা রথারোহণপূর্ব্বক পরস্পরকে মণ্ডলাকারে প্রদক্ষিণ করিয়া অশ্বচালনা-কৌশল দেখাইলেন।

 পরে অসিচর্ম্ম ধারণপূর্ব্বক কেহ অশ্বে কেই বা গজে আরূঢ় হইয়া পরস্পর দ্বন্দ্বযুদ্ধ করিলেন। ভ্রাম্যমাণ শাণিত তরবারির রশ্মিজাল চতুর্দ্দিকে বিকীর্ণ হইয়া অপূর্ব্ব শোভা ধারণ করিল। দর্শকমণ্ডলী প্রচুর সাধুবাদ প্রদান করিতে লাগিলেন।

 অনন্তর গদাযুদ্ধ আরম্ভ হইলে ভীম ও দুর্য্যোধনকে পরস্পরকে বামে রাখিয়া মণ্ডলাকারে পরিভ্রমণ করিতে দেখা গেল। দুই তুল্যবীর ভীম ও দুর্য্যোধন পরস্পরের সহিত স্পর্দ্ধাপূর্ব্বক গদাযুদ্ধ আরম্ভ করায় তাঁহাদের প্রতি দর্শকবৃন্দের মনোেযোগ আকৃষ্ট হইল। দুই দল দুই পক্ষ অবলম্বন করিয়া কেহ—হা দুর্য্যোধন! কেই বা হা ভীম! বলিয়া স্ব স্ব পক্ষকে উৎসাহ দান করিয়া মহা কোলাহল বাধাইয়া

				 এই পাতা শেষ সম্পাদিত হয়েছে ১৩:০৬টার সময়, ১২ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

